
 
 

 

 

ÞJÓNUSTUSAMNINGUR 

 Mál 2605219 

 

Hafnarfjarðarkaupstaður kt. 590169-7579, og Skátafélagið Hraunbúar kt. 640169-7029, hér eftir 

nefnt félagið gera með sér samning um þjónustu sem félagið leggur fram í bæjarfélaginu. 

 

I. Markmið samnings 

1. gr. 

Samningurinn tekur til allrar þeirra þjónustu sem félagið veitir iðkendum yngri en 18 ára og 

tiltekur með hvaða hætti Hafnarfjarðarbær greiðir félaginu fyrir þjónustuna. 

Aðalstjórn félagsins ber ábyrgð á framgangi samningsins og fær til þess fast framlag sem 

ákvarðað er við gerð fjárhagsáætlunar Hafnarfjarðarkaupstaðar ár hvert, skv. 3 gr þessa 

samnings. 

Samningsaðilar skulu funda varðandi framkvæmd þeirrar þjónustu sem félagið veitir. Fundirnir 

skulu fara fram í október ár hvert. 

 

II. Þjónustuframlag  

2. gr. 

Félagið býður upp á skipulagða tómstundaiðkun í Hafnarfirði. Samstarf Hafnarfjarðarkaupstaðar 

við félögin í bænum tekur mið af gildi íþrótta- og tómstundaiðkunar fyrir uppeldis og 

forvarnarstarf. 

Jafnframt skuldbinda Hraunbúar sig til að koma að skipulagningu og framkvæmd Sumardagsins 

fyrsta í Hafnarfirði og hafa umsjón með flöggun og fánaborg í skrúðgöngu bæjarins á 17.júní. 

 

3.gr 

Þjónustuframlag Hafnarfjarðarkaupstaðar samkvæmt samningi þessum er greitt til aðalstjórnar í 

samræmi við „forsendur fyrir framlagi“ skv. fylgiskjali nr.II og skiptist í skrifstofukostnað og 

launakostnað vegna starfsmanna aðalstjórnar félagsins. Framlag sem fellur undir flokk I er greitt 

með einskiptisgreiðslu gegn reikningi frá íþróttafélagi en framlög frá og með flokki II eru greidd 

fyrirfram, mánaðarlega, í tólf jöfnum greiðslum á ári. 



 
 

 

Fjárhæðir eru með fyrirvara um framlög úr bæjarsjóði á fjárhagsáætlun hvers árs. Gjalddagi er 

síðasti virki dagur hvers mánaðar. Framlag í flokki I skal greiðast árlega og skal reikningur berast 

frá félagi fyrir þeirri greiðslu. 

Greina skal skiptingu fjárframlags Hafnarfjarðarkaupstaðar í skýringum með ársreikningi. 

Félög geta sótt um fjárstuðning fyrir stuðningsfulltrúa vegna þátttöku fatlaðra barna í almennum 

hópum í sjóð sem er í umsjón Hafnarfjarðarkaupstaðar . 

4.gr 

Verði breytingar á iðkendafjölda geta báðir aðilar óskað eftir leiðréttingu á framlagi 

Hafnarfjarðarkaupstaðar á grundvelli framlagðra gagna.  

5.gr 

Aðalstjórn félagsins fer með yfirstjórn þess og skal halda utan um fjárreiður og bókhald 

mannvirkja og deilda þess eins og lög og samningar gera ráð fyrir. Félagið skuldbindur sig til að 

fara eftir þeim skilmálum sem bærinn hefur sett hvað varðar ársreikninga og fjárhagsáætlanir 

skv. 7.gr þessa samnings. Aðalstjórn ber einnig ábyrgð á rekstri skrifstofu og verkefnum hennar, 

sbr. fylgiskjal I. 

 

III. Gæðaviðmið 

6.gr. 

Félagið skal hafa skýr markmið og útbúa stundar- og viðburðarskrá þar sem markmið 

starfseminar í hverjum aldursflokki skal koma fram. Einnig skal vera til staðar áætlun í fræðslu- og 

forvarnarmálum. Faglegt starf skal taka mið af grunnþáttum barnvæns sveitarfélags og félagið 

skal starfa eftir landslögum og í samræmi við lög, reglur og stefnur Hafnarfjarðarkaupstaðar eins 

og við á.  

Gátlista vegna gæðaviðmiða má finna í fylgiskjali nr. III 

Allir leiðtogar sem starfa með börnum og ungmennum skulu sækja viðeigandi námskeið til að 

tryggja öryggi og velferð barnanna sem starfið sækja, í samræmi við þarfir og lögum samkvæmt. 

Einnig skulu þeir sækja þau námskeið sem Hafnarfjarðarkaupstaður boðar til. 

Félag skal tryggja jafnræði og aðgengi allra til iðkunar án aðgreiningar. 

 

IV. Upplýsingaskylda og viðurlög 

7.gr 

Félaginu er skylt að halda bókhald vegna rekstrar félagsins sem fært er samkvæmt  lögum um 

ársreikninga og lögum um bókhald að undanskildri 1. gr. laga um ársreikninga.  

a) Félagið skal skila undirrituðum ársreikningi, ársskýrslu og lista yfir iðkendafjölda síðasta 

starfsárs til Hafnarfjarðarkaupstaðar fyrir 15. apríl ár hvert. 



 
 

 

1. Í skýringum ársreiknings skal koma fram aðgreindur rekstur og greiðsluflæði, barna- 

og unglingastarfs, eldri iðkenda og aðalstjórnar. Tilgreina skal sérstaklega í rekstri 

kostnað sem barna- og unglingastarf ber vegna sameiginlegs reksturs.  

2. Meðfylgjandi ársreikning skal fylgja sundurliðun á notkun fjárframlags 

Hafnarfjarðarkaupstaðar. 

3. Ef endurskoða þarf félagið skv. lögum um ársreikninga skal skila inn skýrslu 

endurskoðanda jafnhliða ársreikningi. 

b) Ef greiðslur eru frá barna- og unglingastarfi til annarrar starfsemi eða aðalstjórnar, ber að 

senda Hafnarfjarðarkaupstað rökstuðning fyrir greiðslum (kostnaði), fyrir 15. apríl ár 

hvert.  

c) Félagið skal skila rekstrar- og greiðsluáætlun fyrir komandi ár til Hafnarfjarðarkaupstaðar 

fyrir 15. september  ár hvert. 

d) Standi fyrir dyrum verulegar framkvæmdir á kostnað félagsins skal félagið skila inn til 

Hafnarfjarðarkaupstaðar langtíma rekstrar- og greiðsluáætlun sem tekur mið af 

framkvæmdunum.  

8.gr 

Á grundvelli, ársreiknings rekstrar- og greiðsluáætlunar getur Hafnarfjarðarkaupstaður gert 

athugasemdir, óskað eftir aðgangi að bókhaldsgögnum og viðeigandi fylgiskjölum, frekari 

skýringum og komið með aðgerðaráætlun er varðar reksturinn. Verði félagið ekki við umbeðinni 

upplýsingagjöf eða aðgerðum innan mánaðar, er Hafnarfjarðarkaupstað heimilt að stöðva 

greiðslur frá næstu mánaðarmótum þar eftir, uns úrbætur hafa átt sér stað.  

9.gr 

Leitast skal eftir að skipa þannig í nefndir, ráð og stjórnir að þess sé gætt að hlutfall kynja sé sem 

jafnast þegar um fleiri en þrjá fulltrúa er að ræða og ekki meira en 2/3 af sama kyni. 

Hafnarfjarðarkaupstað er heimilt að skipa áheyrnarfulltrúa í stjórn félaga sem telja fleiri en 700 

iðkendur, og jafnframt í minni félög þegar sérstakar ástæður mæla með því að mati 

Hafnarfjarðarkaupstaðar. 

10.gr. 

Telji Hafnarfjarðarkaupstaður að rekstur félagsins sé ekki samkvæmt samningi þessum, og eins og 

gildandi lög og reglur gera ráð fyrir skal hann skriflega knýja á um úrbætur á því sem ábótavant 

er. Verði félagið ekki við þeim tilmælum innan mánaðar er Hafnarfjarðarkaupstað heimilt að 

stöðva greiðslur frá næstu mánaðarmótum og uns úrbætur hafa átt sér stað. 

 

V. Fylgiskjöl með samningi þessum 

11.gr. 

Eftirfarandi fylgiskjöl fela í sér nánari útfærslur og eru þau óaðskiljanlegur hluti samnings þessa: 

• Fylgiskjal I: Helstu verkefni. 

• Fylgiskjal II: Framlag og forsendur. 



 
 

 

• Fylgiskjal III: Gátlisti v/gæðakrafna og faglegs starfs. 

Hafnarfjarðarkaupstaður hefur umsjón með breytingum á fylgiskjölum og ber að ráðfæra sig við 

félagið um  hverjar þær breytingar eru sem þörf er á.  

Öll brot á ákvæðum í fylgiskjali skoðast sem samningsbrot með sama hætti og brot á samningum 

sjálfum. 

 

VI. Gildi samnings 

12.gr. 

Samningur þessi tekur gildi 15.05.2026 og gildir til 31.12.2027 eða þar til annar hvor samningsaðili 

óskar eftir endurskoðun/uppsögn með sex mánaða fyrirvara.  

13.gr. 

Samningur þessi er gerður í tveimur samhljóða eintökum og heldur hvor aðili sínu eintaki. 

 

 

Hafnarfirði, xx.xx.xxxx 

 

Fh. Skátafélagsins Hraunbúa Fh. Hafnarfjarðarkaupstaðar   

með fyrirvara um samþykki aðalstjórnar                                   með fyrirvara um samþykki bæjarstjórnar 

 

________________________________ ________________________________ 

 

Vottar að réttri dagssetningu og undirskrift aðila: 

 

________________________________ ________________________________ 

 

 



 
 

 

Fylgiskjal I: Helstu verkefni  
 

a) Tryggja gæði í starfi félagsins. 

b) Sjá um gerð og skil á starfsskýrslu árlega. Hana skal einnig senda  til Hafnarfjarðarkaupstaðar. 

c) Setja upp dagskrá og viðburðardagatal fyrir hvert starfsár og skal hún liggja fyrir í byrjun 

ágúst ár hvert, eða í samræmi við starfstímabil félagsins.  

d) Félagið skal tryggja öryggi barna sem sækja starf félagsins. 

e) Félagið skal tryggja viðeigandi þjálfun alls starfsfólks sem starfar með börnum á þeirra 

vegum, svo sem varðandi skyndihjálp og barnavernd.  

f) Félagið skal eftir fremsta megni tryggja öllum börnum og ungmennum aðgengi að starfsemi 

félagsins.  

g) Félagið skuldbindur sig til að nota rafrænt skráningar- og greiðslukerfi fyrir iðkendur. Kerfið 

skal vera viðurkennt af Hafnarfjarðarkaupstað og tengjast frístundastyrk kaupstaðsins. 

h) Félagið skal heimila Hafnarfjarðarkaupstað aðgang að nauðsynlegum upplýsingum úr rafrænu 

skráningarkerfi félagsins í þeim tilgangi að kaupstaðurinn geti nálgast iðkendatölur og sinnt 

lögheimilum verkefnum sveitarfélaga í íþrótta- og æskulýðsstarfi. Einnig áskilur 

Hafnarfjarðarkaupstaður sér rétt til að óska eftir nauðsynlegum upplýsingum um iðkendur í 

sama tilgangi með öðrum leiðum sé þess óskað. Gætt skal í öllum tilfellum að ákvæðum laga 

um persónuvernd og vinnslu persónuupplýsinga. Félagið lýsir sig reiðubúið til að vinna með 

Hafnarfjarðarkaupstað við að koma á starfi í samfellu við skólastarf hjá yngstu iðkendum.  

 

 

 

 

 

 

 

 

 

 

 

 

 

 

 

 

 

 

 



 
 

 

Fylgiskjal II: Framlag og forsendur  
 

Framlag 
Framlög eru endurskoðuð árlega með tilliti til breytinga á iðkendafjölda.  

a) Iðkendatölur miðast við fjölda iðkenda á aldrinum 6-17 ára (miðað við fæðingarár), þ.e. börn 

og ungmenni sem eru á sjötta ári til og með sautjánda ári  Þær byggja á eftirfarandi 

forsendum: 

b) Iðkendatölur eru unnar af Hafnarfjarðarkaupstað úr skráningum í rafrænt skráningarkerfi og 

nær yfir skráða iðkendur á liðnu ári sem hafa greitt æfingargjöld vegna skipulagðar starfsemi 

sem er a.m.k. í 10 vikur eða meira.  

Upphæðir eru sem hér segir: 

 

 



 
 

 

Fylgiskjal III: Gátlisti v/ gæðakrafna og faglegs starfs 
GÁTLISTI VEGNA GÆÐAKRAFA 
1 Skipulag félags/deildar 2026 2027 2028 2029 2030 

a Starfað er í samræmi við stefnur og reglur 
Hafnarfjarðarkaupstaðar; 

     

b Skipurit skal vera til staðar;      

C Markmiðssetning félags skal vera skýr og opinber;      

d Starfsskýrsla skal unnin árlega.      

2 Fjármálastjórn:      

A Skila skal ársreikningi fyrir 15.apríl ár hvert;      

B Tilgreina skal sérstaklega rekstur og greiðsluflæði barna 
og unglingastarfs, eldri iðkenda og aðalstjórnar. 
Kostnaður sem barna- og unglingastarf ber vegna 
sameiginlegs kostnaðar skal tilgreindur sérstaklega; 

     

C Sundurliða skal rekstur, eign og fjármögnun 
fjárfestingar á hvert mannvirki. 

     

D  Rökstyðja skal greiðslur frá barna- og unglingastarfi til 
annarra deilda eða aðalstjórnar, fyrir 15.apríl ár hvert. 

     

E Skila skal rekstrar- og greiðsluáætlun fyrir komandi ár 
fyrir 15. September ár hvert.  

     

F Skila skal inn langtíma rekstrar- og greiðsluáætlun sé 
félagið með verulegar framkvæmdir á áætlun. 

     

3 Leiðbeinendur og utanumhald      

A Félagið hefur útbúið stunda- og viðburðaskrá;      

B Leiðtogar hafa viðeigandi þjálfun til að starfa með 
börnum; 

     

C Aðstoðarleiðtogar eru til staðar ef um stóra hópa er að 
ræða; 

     

D Samráðsfundir eru haldnir á meðal leiðtoga;      

F Leiðtogar, aðstoðarleiðtogar og aðrir sem koma að 
starfi með börnum hafa tekið námskeið í barnavernd á 
mest tveggja ára fresti; 

     

G Leiðtogar, aðstoðarleiðtogar og aðrir sem koma að 
starfi með börnum hafa tekið námskeið í skyndihjálp á 
mest tveggja ára fresti. 

     

4 Félagsstarf      

A Starfandi er foreldraráð eða ígildi þess, og verksvið 
þess er skilgreint; 

     

B Ungt fólk 16-25 ára skal eiga fulltrúa/áheyrnaraðila í 
stjórn félagsins og/eða félagið vera með starfandi 
ungmennaráð; 

     

C Áætlun um félagsstarf liggur fyrir;      

D Félag hefur mótað sér stefnu í fræðslu og 
forvarnarmálum; 

     

E Félag hefur mótað sér stefnu í umhverfismálum.      

5 Jafnréttismál      



 
 

 

A Félagið gætir þess að vera inngildandi fyrir öll kyn;      

B Félagið gætir þess að vera inngildandi fyrir mismunandi 
þjóðfélagshópa; 

     

C Félagið gætir þess að vera inngildandi fyrir fötluð börn.      

